
“Muzıka hám kórkem óner Xabarshısı” №1, 2025 

XX ASRNING IKKINCHI YARIMIDA QORAQALPOQ MUSIQASI 

Abatbaeva R.A. 

Oʻzbekiston davlat konservatoriyasi Nukus filialı 

 

Annotatsiya:  Ushbu maqolada qoraqaloq xalqining musiqa madaniyati XX 

asrning ikkinchi yarmidagi rivoji, kompozitorlarlarning faoliyati va turli 

janrlarning amaliyotta qoʻllanilishi haqqida soʻz yuritiladi. Bundan tashqari 

Z.Mizayev, T.Bayandiyev, T.Adambayeva, A.Mavrulov, Y.Ergasheva, Asen 

Alimov, (B.Ismailov, A.Karimov, A.Paxratdinov, T.Niyetullaev, K.Maqsetov, 

I.Sagitov, T.Adambayeva, K.O‘tegenov, S.Levchenko, O.Xomyakova, 

N.Maksimova, A.Malikov, Q.Qurbanov singari qoraqlpoq adabiyoti va 

madaniyatining jankuyarlarining olib borgan tadqiqotlari amalga oshirgan ilmiy 

ishlari haqida ma’lumotlar beriladi. 

Kalit soʻzlar: cantata, konsert, syuita, kompozitor, teatr, dinamika, doira, 

xor, monografiya, orkestr, jirov, baxshi, doston, konservatoriya. 

Аннотация: В данной статье говорится о развитии музыкальной 

культуры каракалакского народа во второй половине XX века, деятельности 

композиторов и практическом использовании различных жанров. Кроме 

того, З. Мизаев, Т. Баяндиев, Т. Адамбаева, А. Маврулов, Ю. Эргашева, Асен 

Алимов, (Б. Исмаилов, А. Каримов, А. Пахратдинов, Т. Ниетуллаев, К. 

Максетов, И. Сагитов, Т. Адамбаева, К. Отегенов, С. Левченко, О. Хомякова, 

Н. Максимова, А. Маликов, Приводятся сведения об исследованиях и 

научных работах, проводимых любителями караклпокской литературы и 

культуры, такими как К.Курбанов. 

Ключевые слова: кантата, концерт, сюита, композитор, театр, 

динамика, доира, хор, монография, оркестр, жырау, бакши, дастан, 

консерватория. 

Abstract: This article talks about the development of the musical culture of 

the Karakalak people in the second half of the 20th century, the activities of 

composers and the practical use of various genres. In addition, Z. Mizaev, T. 

Bayandiev, T. Adambaeva, A. Mavrulov, Y. Ergasheva, Asen Alimov, (B. 

Ismailov, A. Karimov, A. Pahratdinov, T. Nietullaev, K. Maksetov, I. Sagitov, T. 

Adambaeva, K. Otegenov, S. Levchenko, O. Khomyakova, N. Maksimova, A. 

Malikov,  Information is provided about research and scientific work carried out by 

lovers of Karakalpok literature and culture, such as K. Kurbanov. 

Keywords: cantata, concert, suite, composer, theater, dynamics, circle, 

choir, monograph, orchestra, jirov, bakshi, epic, conservatory. 

Kirish: XX asr ikkinchi yarmida Oʻzbekiston madaniyati tarixida sodir 

boʻlgan ijobiy va salbiy oʻzgarishlar, rivojlanish xususiyatlari, musiqaning paydo 

boʻlishi va uning nazariyasi, teatr sohasi, shuningdek, tarixiy tafakkur 

dinamikasiga ta’sir koʻrsatgan mafkuraviy hamda siyosiy masalalar Z.Mizayev, 

T.Bayandiyev, T.Adambayeva, A.Mavrulov, Y.Ergasheva kabi olimlarning 

asarlarida ochib berilgan. 

XX asrning 2-yarmidagi Qoraqalpogʻiston musiqa madaniyati merosini 

oʻrganish, “sotsialistik realizm” tushunchasining musiqa va umuman sanʼat 

holatiga taʼsirini koʻrsatish; bu davrda Qoraqalpogʻiston musiqa madaniyatining 

mashhur namoyandalari galeriyasini yaratib, ular merosining madaniyatni yanada 

rivojlantirish va jamiyatning ijtimoiy-siyosiy holatiga taʼsirini, qoraqalpoq 

professional musiqasining poydevori N.Muxammeddinovning asarlarida tarixiy 

obrazlarning tutgan oʻrni, uning tahlili va turli janrlardagi asarlarini 

tarixshunoslikda madaniyat tarixi boʻyicha mavjud bo‘shliqni toʻldirishga yordam 

beradi [7: 46]. 

Asosiy qism: 1950-1960–yillari qoraqalpoq musiqa madaniyati uchun 

o‘zgarish va yangiliklarga to‘la davrlar bo‘ldi. Qoraqalpoq musiqasida yirik 

janrlarning paydo bo‘lishi kompozitor J.Shamuratov bilan A.Xalimovning ijodida 

yaqqol ko‘zga tashlanadi. Mazkur janrlarning milliy musiqamizga ta’siri va 

o‘rganilishiga rus kompozitorlarining simfoniya, kantata va konsert asarlari 

namuna sifatida xizmat qilgan. Xususan, A.Xalimovning ijodi milliy 

musiqamizning tadqiqot ishlari va rivojlanish istiqbollari sifatida hozirgacha 

alohida e’tirof etiladi. A.Xalimovning boshqa kompozitorlardan farqli jihati u 

Qoraqalpog‘istonda o‘z ijodini katta janrlardan boshladi. Kompozitorning yuksak 

muvaffaqiyatlaridan biri – polifonik usul imkoniyatlarni xor asarlarida qo‘llovchi 

kompozitorlarning birinchilaridan edi. O‘sha davrdayoq 30 dan ortiq ko‘p ovozli 

xorlarning muallifi bo‘ldi. Ularning ichida 1956-yili S.Xo‘janiyazov she’riga 

yozilgan “Erkinlik ovozi” [4: 124] xori murakkab musiqasi xor janrining 

qoraqalpoq musiqashunosligi rivojidagi noyob ijod mahsuli bo‘lib qolmasdan, 

kompozitorning musiqa san’atiga qo‘shgan katta hissadir. Uning bu asari dastlabki 

ko‘p ovozli qoraqalpoq xori bo‘lib unda milliy koloritni o‘zida jamlagan milliy 

qoraqalpoq qo‘shiq ijrochiligi usullarining qo‘shimchalari asosida yozilib, ikki 

davr musiqasini uyg‘unlashtira olgan. Mazkur asar solist, xor va orkestr uchun 

yozilgan. A.Xalimov xor asarlari bilan birga simfoniya janridagi ijodiy ishlari bilan 

ham katta hurmat-ehtiromga sazovor bo‘lgan. Kompozitor A.Xalimov xalq kuylari 

bilan musiqalarini notalashtirib, jamlab to‘plam etib chiqarish masalasini o‘z 

tajribasida sinab ko‘radi. Lekin bu notalar baxshi, jirovlarga uchun mos emasdi. 

Uning kitobida musiqalari tovushda faqat melodiyalarigina berilgan bo‘lib, 

ularning barchasi ham doirada ijro etishga to‘g‘ri kelavermagan. Doira sozlarining 

ijro jarayonida ayrim vaqtlari uning ba’zi dastalari, qochirmalari bir-biriga o‘xshab 

ketadi [8: 340]. Vaqtning o‘tishi bilan ular sozandaning yodidan chiqib ketish xavfi 

ham vujudga keladi. Shunga qarab boshqa musiqa unsurlarida xato yuzaga kelishi 

mumkin. Bu xatto-kamchiliklar xalqning milliy musiqasini o‘rganishdagi 

xatoliklarga yo‘l ochib, hattoki katta konsertlarda ham ko‘zga tashlanib turgan. 

O‘sha davrda musiqashunoslar uchun ishlab chiqilgan qo‘llanmalarining hammasi 

ham ta’lim muassasalaridagi o‘quvchilarga, talabalarga musiqa darslarining barcha 

turlarini nota orqali o‘tadigan bo‘lsa hamki faqat qoraqalpoq milliy musiqasi uzoq 

yillar og‘zaki usul bilan o‘rgatilgan. Maktablarda aniq turdagi davlat standartga 

asoslangan barqaror o‘quv darsligi bo‘lmaganligi sababli o‘quvchilargagina emas, 

ustozlar ham katta tushunmovchiliklarga duch kelib, o‘zlarining tushunchasi 

bo‘yicha har qaysisi har xil turda o‘qitgan [11: 136]. 

1956-yil 18-sentyabrda QQDPI Qoraqalpoq adabiyoti kefedrasi katta 

oʻqituvchisi Q.Ayimbetov Toshkentda Oʻzbekiston Fanlar akademiyasida 

“Alpomish” dostoni va folklor masalalari boʻyicha ilmiy kengashda qatnashib 

kelgan [12: 56]. Institutning “Pedagogika” kefedrasi oʻqituvchisi Asen Alimov 

Nizomiy nomidagi TashPU bilim yurtini tugatgan ilk pedagoglarning biri – 

A.Alimov “Qoraqalpoq xalq ertaklari” va “Qoraqalpoq liro-epik dostonlari” haqida 

monografiya yaratgan [12: 57]. 

1957-yili qoraqalpoq musiqasining rivojlanishida va tadqiq etilishida 

nihoyatda ahamiyatli masalalar qayta ko‘rib chiqiladi. Chunki Toshkent shahrida 

qoraqalpoq madaniyat va adabiyot kunlari dekadasi o‘tkazilishi rejalashtirilgan edi. 

1957-1966-yillari O‘zbekiston kompozitorlari uyushmasining Qoraqalpog‘iston 

bo‘limining tashkil etilishi va qoraqalpoq xalq sozlari orkestrining tashkil etilishi 

madaniyat va san’atimiz tarixida ulkan iz qoldirgan. Orkestrning tashkil etilishida 

O‘zbekiston va Qoraqalpog‘istonda xizmat ko‘rsatgan san’at arbobi, taniqli 

kompozitor, dirijor, ustoz Abdreyim Sultanovning xizmatlari beqiyosdir. Shu bilan 

birga, 1959-yili O‘zbekiston Fanlari akademiyasining Qoraqalpog‘iston filiali 

qoshida san’at tadqiqoti bo‘limi ochilib, bu yerda olimlar tomonidan xalq 

musiqalari bilan birga kompozitorlarning asarlari yig‘ilib ularni yozib olish va 

ilmiy jihatdan tadqiq etish ishlari olib borilgan. Qoraqalpoq musiqa madaniyatida 

musiqashunoslik ilmi rivojlanib, qoraqalpoq musiqa san’atining o‘rganilish 

masalalari va tadqiqot jarayonlarini mutaxassislar, tanqidchilar va musiqashunoslar 

T.Adambayeva, K.O‘tegenov, S.Levchenko, O.Xomyakova, N.Maksimova, 

A.Malikov, Q.Qurbanov, G.Kamalovalar o‘z ilmiy ishlarida yozib qoldirgan. 

1957-yili yoz oyida Berdaq shoirning nevarasi, “qiz baqshi” - Hurlimanning 

oʻgʻli Seytnazardan adabiyotchinos olim A.Karimov va A.Paxratdinovlar 

shajaralarini yozib olgan. Shu yili qoraqalpoq jirovlari: Shamurat jirov va Qiyas 

jirovdan filolog-olimlar (B.Ismailov, A.Karimov, A.Paxratdinov, T.Niyetullaev, 

K.Maqsetov, I.Sagitov) dostonlarning nusxalarini yozib oladi. 1958-yil 11-12-

yanvarda XVI Qoraqalpoq oblast partiya konferentsiyasi boʻlib, unda S.Kamalov 

mamlakatimizda Qoraqalpoq universitetini (hozirgi Berdaq nomidagi Qoraqalpoq 

davlat universiteti) ochish taklifini olib chiqadi [13: 161]. Institutda (hozirgi 

Ajinyoz nomidagi Nukus davlat pedagogika instituti) “Hurliman” ansambli tashkil 

qilindi. institutning “Xor kapella” guruhi Toshkent shahrida oʻtkazilgan 

“Qoraqalpoq madaniyati va san’atining haftaligi”da qatnashgan va talabalar 

Toshkent Elektrotexnik aloqa institutida konsertlar qoʻygan. 

XX asrning 1956-1967-yillari qoraqalpoq adabiyotining rivojlanishida 

komediya janri dramaturgiya bilan teatr san’atining muhim boʻgʻiniga aylandi. 

Lekin, J.Aytmuratova o‘zining tadqiqotida M.Seytniyazovaning “Vatan gadoi”, 

A.Allamuratovning “Qoraqalpoq musiqasi tarixi bir-ikki ogʻiz soʻz”, 

G.Esemuratovning “Tuwgʻan jerge”, D.Aytmuratovning “Haywanlardin’ suwretke 

tusiwi” asarlari tanqid qilinganlini keltirgan [1: 10]. 

Ayniqsa, XX asrning 50-60–yillarida 30-40–yillarga qaraganda 

Qoraqalpogʻiston bastakorlari (melodistlari) oʻzlarining ijodiy yoʻlini topishga 

printsipyal ahamiyatga ega boʻlgan davr bo‘ldi. Shu davrda keng koʻlamli yangi 

ma’nodagi professional musiqa shakllandi, yosh ijrochi bastakorlar koʻpaydi, ular 

musiqaning turli janrlarida ijod qilib, oʻzlarinig asarlari bilan xalqning e’tiboriga 

sazovar boʻldi. Toshkent, Olmaota, Sank-Peterburg, Ashxobod konservatoryalarida 

tahsil olib kelgan N.Muxammeddinov, Gʻ.Demesinov, S.Palvanov, 

Gʻ.Amaniyazov, D.Janabaeva, K.Abdullaevlar kelib qoʻshildi. Undan oldingi 

respublika madaniyati sohasining ilk dargʻalaridan: J.Shamuratov, A.Xalimov, 

ulardan keyin A.Sultanov, T.Adambayeva, X.Turdiqulov, A.Gʻayratdinovlar 

bastakorlar, musiqashunoslik va amaliy mahoratini samarali davom ettirib 

kelayotgan davr boʻlgan. Mana shunday dargʻalardan so‘ng respublikamizda 

bastakorlik maktabi bir necha boʻgʻinlarga boʻlinib ajoyib bastakorlar yetishib 

chiqdi. 

Qoraqalpoq xalqi sharq davlatlarining orasida oʻzining betakror adabiyoti, 

musiqasi, musavvir chizgilari, raqs va ilm-fan madaniyatining boy ban’analari 

bilan ajralib turadigan qadimiy xalqlardan biridir. U Qiranqala, Mizdaxkon, 

Janbosqala, Oqchxonaqala, Tuproqqa’la, Kerdor va umuman janubiy Xorazmda 

paydo boʻlgan “Avestodan boshlab, uch ming yillardan buyon bir qancha ming 

ogʻzaki adabiyot turlari va musiqasini koʻz qorachigʻiday avaylab asrab kelgan [2: 

3]. 

Qoraqalpogʻiston madaniyati tarixini tadqiq qilishda XX asrning 60-70-

yillarda tarixchi, filolog va san’atshunos olimlar, xususan akademik S.Kamlov, 

t.f.d. U.Shalekeev, M.Nurmuxammedov tomonidan mahalliy madaniyatning 

rivojlanishida oktyabr inqilobining rus xalqi va kommunistik partiya xizmatini 

ta’riflovchi dissertatsiya va monografiyalar yaratilgan. Ulardan akademik 

S.Kamalov ilmiy asarlarida Qoraqalpogʻiston madaniyati ziyolilarning 

shakllanishida Sobiq Ittifoq tizimi yaratgan imkoniyatlari ta’kidlansa, akademik 

M.Nurmuxammedov tadqiqotlarida Qoraqalpogʻiston fan madaniyat arboblarining 

shakllanishidagi rus madaniy aloqalari va rus ziyolilarining ta’siriga toʻxtalib 

oʻtgan. T.Ollanazarov tadqiqotida XX asrda qoraqalpoq dramaturgiyasining 

shakllanishi va rivojlanishi, teatr va dramaturgiyaning milliy rejissura 

taraqqiyotidagi rus teatr san’ati arboblarining xizmati ko‘rsatilgan. T.Bayandiyev 

oʻz tadqiqotlarida Qoraqalpogʻistonda teatr san’ati tarixi va unda dastlabki milliy 

ziyolilar xizmatini yoritsa, san’atshunos olima T.Adambayeva qoraqalpoq musiqa 

olamining ildizi jirovchilik vakillari va XX asrdagi qoraqalpoq musiqa tarixi 

haqida keng koʻlamli monografiyalar yaratdi. Q.Abdireymov 1971–1973-yillarda 

SSSR xalq artisti A.A.Popov rahbarligida markazda malaka oshirishdan oʻtadi. 

“Otello” roli Q.Abdireymovni “Qoraqalpoq Otello”si sifatida xalqqa tanitadi. 

Qoraqalpoq davlat teatri 50 dan ortiq spektakllarni sahnalashtirdi [6: 138]. U 

teatrda ishlash bilan birga “Oʻzbekfilm”, “Qozoqfilm” studiyasida ishlab 

chiqarlgan 30 dan ortiq kinolarda takrorlanmas rollar ijro qiladi.  

XX asrning 60–70-yillarida qoraqalpoq davlat teatri sahnasida oʻzining ijro 

mahorati bilan koʻzga tushgan Dosbergen Ranov, Najimaddin Ansatbaev, 

Mambetbay Sadiqov va Rayxan Saparovalar yuqori baho bergan. Qoraqalpoq 

kompozitorlarining koʻp asarlari, ba’zi adiblarning toʻplamlari oʻzbek, qozoq, rus 

tillariga tarjima qilindi. Oʻz navbatida boshqa xalqlar adabiyot vakillarining 

saylanma asarlaridan qoraqalpoq tiliga oʻgirilgan tarjimalari nashr qilina boshladi. 

1960–80-yillar qoraqalpoq dramaturgiyasida P.Toʻlegenovning “Onalar”, 

“Koʻlanka”, “Inson taqdiri”, J.Aymurzaevning “Berdaq”, “Qadrdon doktor”, 

S.Xojaniyazovning “Suymegenge suykenbe”, “Ahmoq podsho”, T.Seytjanov, 

I.Yusupovlarning pyesalari (A.Shamuratov bilan birgalikdagi) muhim ahamiyat 

kasb etadi. Shu davrda liro-epik she’riyat mazmuni va mavzusi, uning janr 

jihatidan oʻziga xosligi rivojlandi va boyitildi. 1970–1980-yillar dramaturgiyada 

teatr saрnalarida qoʻyilgan K.Raxmanovning (1942-2002) “U dunyoga taklif” 

tragikomediyasi, “Injiqning muhabbati” komediyasi, I.Yusupovning “Ajiniyoz” 

operasi librettosi yangi muhim hodisa sifatida tan olindi [7: 46]. X.Saparov, 

Sh.Dilmurotov va boshqalarning she’riy toʻplamlari qoraqalpoq bolalar 

adabiyotiga qoʻshilgan muhim hissa boʻldi.  1970-90-yillarga kelib opera, 

oratoriya, simfoniya, sonata kabi yirik janrdagi asarlarning ilk tajribalari paydo 

boʻldi “Ajiniyoz” operasi (1974), “Birinchi qoraqalpoq simfoniyasi” (1971), 

birinchi milliy baleti “Ayjamal” (1996), Gʻ.Demesinovnning ikki simfoniyasi, 

fortepiano va orkestr uchun kontsertlari va b. A.Shamuratova, S.Mambetova, 

D.Qaipov va b. zamonaviy musiqa madaniyatiga salmoqli hissa qoʻshdilar. 

Respublikaning madaniy hayotida simfonik orkestr, katta xor jamoasi va balet 

truppasi faoliyat ko‘rsatmoqda. Shuningdek Berdaq nomidagi filarmoniya (1946), 

Qoraqalpoq teleradioqoʻmitasi qoshidagi xalq cholgʻulari orkestri, “Ayqulash” 

ashula va raqs ansambli, “Muxalles” dutorchilar ansambli va boshqa musiqiy 

jamoalar faoliyat yuritmoqda. Qoraqalpogʻiston ommaviy (estrada) musiqasi 

sohasida “Oʻynasin” vokal ansambli, “Gulzar”, “Saubet”, “Miyras”, “Jigitler” 

guruhlari tashkil qilingan. Z.Xojanazarova (1961-1992), R.Qutekeeva, M.Sapaeva, 

D.Mambetmuratov, G.Munteeva, M.Utemuratov kabi estrada xonandalari etishib 

chiqdi va bugungi kunda mashhur xonondalar hisoblanadi. 

Yakuniy qism: Xulosa tariqasida XX asr ikkinchi yarmida Oʻzbekiston 

madaniyati tarixida sodir boʻlgan ijobiy va salbiy oʻzgarishlar, rivojlanish 

xususiyatlari, musiqaning paydo boʻlishi va uning nazariyasini oʻrganishda turli 

izlanishlar olib borilgan. Qoraqalpoq musiqasining rivojiga hissa qoʻshgan 

san’atkorlarning mehnatlari haqida amaliyotlar olib borilgan, mana shunday ishlar 

bugungi kunda ham yosh olim va olimalarimiz tomonida ham izlanish tadqiqotlar 

olib borilmoqda bunda koʻpincha muammo toʻgʻdiradigan tomoni bu yozma nota 

materiallar va xalq kuylarining va kompozitorlar tomonidan yaratilgan asarlarning 

yozib olinmaganligi, albatta olib borilayotgan ishlarning uzoq muddatga vaqt talab 

qilinishiga olib keladi. Bugungi kunda xalq kuylarini turli variantlilik qilib 

Oʻzbekiston davlat konservatoriyasi Nukus filiali musiqashunlik mutaxassisligida 

ta’lim olayotgan talabalarimiz va xalq kuylarini notaga olish fani oʻqituvchilari 

tonidan amaliy ishlar olib borilmoqda. Bunda tashqari shu dargohda faoliyat olib 

borayotgan oʻqituvchilar tomonidan damli cholgʻu ijrochilarining repertuarini 

boyitish maqsadida har oy yangi asarlar yaratilib kelinmoqda.   

